
ҚАЗАЛЫ АУДАНЫНДА ДЕНЕ ШЫНЫҚТЫРУ-САУЫҚТЫРУ
 КЕШЕНІ ПАЙДАЛАНУҒА БЕРІЛДІ

Облыс                            әкімі 
Мұрат Ергешбаев, облыстық 
мәслихаттың төрағасы Мұрат 
Тлеумбетов, зиялы қауым 
өкілдері мен ел ағалары 
Қазалы ауданына      жұмыс 
сапары кезінде Ақтан батыр, 
Жанқожа батыр, Бекарыстан би, 
«Майдакөл», Ү.Түктібаев елді 
мекендерінің тұрғындарымен 
кездесті.

Кездесуге жиналған 
жұртшылық ұсыныс-
пікірлерін айтып, әлеуметтік, 
инфрақұрылымдық жобалар ту-
ралы сауалдарын қойды. 

Бұдан кейін аймақ басшы-
сы Әйтеке би      кентінде    бой 
көтерген   жаңа    дене   шынықтыру-
сауықтыру кешенінің ашылу 
рәсіміне қатысты.

«Бүгінде өңірімізде 
Мемлекет басшысының 
қолдауымен ауылды дамыту, 
аймақтардың әлеуетін        арт-
тыру, тұрғындардың өмір са-
пасын жақсарту, кәсіби және 
бұқаралық  спортты дамыту 
бағытында ауқымды жұмыстар 

атқарылып келеді. Міне, 
Өздеріңізбен бірге «Ауыл – ел 
бесігі» бағдарламасы аясында 
салынған Әйтеке би кентіндегі 
кезекті дене шынықтыру-
сауықтыру кешенінің ашылу 
рәсіміне куә болудамыз. 

Мұнда  қазақ күресі, үстел 
теннисі, волейбол, футбол, ганд-

бол, баскетбол, дзюдо сынды 
спорт    түрлерімен айналысуға 
барлық жағдай жасалған. Ны-
санда бір күнде 150 спортшы 
жаттыға алады. 

Жаңа спорт кешені дені сау 
ұлтты қалыптастыруға қызмет 
етіп, осында жаттығушылар 
арасынан әлемдік ареналар-

да Тәуелсіз    Қазақстанның көк 
Туын көкте желбірететін чемпи-
ондар шығады деп сенеміз», - 
деді аймақ басшысы. 

Шарада        ҚР спорт 
шебері, бокстан жастар мен 
жасөспірімдер арасындағы 
Азия чемпионы Зарина Толы-
бай, еңбек ардагері Қасқырбай  
Әлімбай сөз сөйлеп, ел ағасы 
Самұрат Имандосов бата берді. 

Ауданның әлеуметтік-
экономикалық дамуына үлес 
қосқан азаматтар, спорт 
кешенін салған мердігер ме-
кеме өкілдері    облыс әкімінің 
Алғыс  хатымен  марапатталды. 

Жыл басында Қазалы 
ауданының  Бекарыстан би 
аулында дене шынықтыру-
сауықтыру кешені ашылған бо-
латын. Жалпы ауданда  спорт-
пен шұғылданушылар саны 35 
мыңнан  асты. 

Спортшылар халықаралық 
турнирлерден 3 алтын, 7 күміс, 6 
қола медаль, Қазақстан чемпи-
онаттарынан 14 алтын, 19 күміс, 
27 қола жүлде  иеленді.

ҚОЖАБАҚЫ АУЛЫНДА ДЕНЕ ШЫНЫҚТЫРУ-САУЫҚТЫРУ КЕШЕНІ АШЫЛДЫ

Облыс             әкімі Мұрат 
Ергешбаев, облыстық 
мәслихаттың  төрағасы 
Мұрат Тлеумбетов пен ел 
ағалары Қазалы ауданы 
Қожабақы аулындағы жаңа 
дене шынықтыру-сауықтыру 
кешенінің ашылу рәсіміне 
қатысты.

Салтанатты шарада аймақ 
басшысы  тұрғындарды 
құттықтап, елді мекендер-
де кәсіби және бұқаралық 

спортты дамытудың 
маңыздылығын атап өтті. 

«Баршаңызды спорт 
кешенінің ашылуымен шын 
жүректен құттықтаймын! 

Мемлекет басшысы 
Қасым-Жомарт Кемелұлы: 
«Ауыл – біздің алтын бесігіміз. 
Ауылдағы тіршілік сапасын 
жақсартпай, жалпыұлттық 
дамуды елестету мүмкін 
емес» деген болатын. 

Бүгін Өздеріңізбен 

бірге «Ауыл – ел бесігі» 
бағдарламасы аясында 
Қожабақы аулында салынған 
жаңа дене шынықтыру-
сауықтыру кешенін ашуға 
жиналдық. Бір күнде 100 
адамды қабылдауға қауқарлы 
заманауи  кешенде бокс, грек-
рим күресі, волейбол, футбол 
және баскетбол  сынды спорт 
түрлерімен айналысуға бо-
лады. Бұл ауыл жастарының 
бұқаралық спортпен тұрақты 
шұғылдануына, салауатты 
өмір салтын қалыптастыруға, 
болашақ чемпиондарды 
тәрбиелеуге жол ашады деп 
сенемін. 

Алдағы уақытта да 
халқымыздың игілігіне, 
тұрғындарымыздың жай-
лы тұрмыс-тіршілігіне, 
жастарымыздың жарқын 
болашағына бағытталған 
жаңа жобаларымыз жалғаса 
береді», - деді облыс әкімі. 

Шарада еңбек ардагері 
Тілек Махамаш сөз сөйлеп, 
ауданның әлеуметтік-
экономикалық дамуына үлес 
қосқан азаматтар және спорт 
кешенін сапалы етіп салған 

мердігер мекеме өкілдері об-
лыс әкімінің Алғыс хатымен 
марапатталды. 

Айта кетейік, Мемле-
кет басшысының, Үкіметтің 
қолдауымен 2022 жылдан 
бері өңірде 200-ден астам 
әлеуметтік нысан бой көтерді. 
Оның  27-сі - спорт кешені,  
бүгінде ел игілігіне айнал-
ды.  Бұдан бөлек, Қызылорда 
қаласында 11 мың орындық 
«Қайсар Арена» стадио-
ны, «Теннис орталығы» , 
Инклюзивті спорт кешені 
пайдалануға берілді.

«Қазақстан халқына» 
қоғамдық қорының 
қолдауымен Шиелі, Жалағаш 
аудандарында жаңа спорт 
кешендері ашылды. 

Жергілікті кәсіпкерлердің 
демеушілігімен 80 спорт-
ойын алаңы салынды. 

Бүгінде облыс 
орталығында «Қызылорда 
Арена» көпбейінді спорт 
кешенінің, «Қайсар» фут-
бол клубы академиясының 
құрылысы қарқын алды. 

Қызылорда облысы 
әкімінің баспасөз қызметі 

СЫБАЙЛАС ЖЕМҚОРЛЫҚПЕН КҮРЕС – ҚОҒАМ ТАЛАБЫ

Мінсіз қоғам 
– жемқорлықсыз 
қоғам, салауатты 
өмір – парақорларсыз 
өмір, мықты мемле-
кет – жемқорларсыз 
мемлекет. Сыбай-
лас жемқорлықпен 
пәрменді күресу үшін 
халықтың құқықтық 
с а у а т с ы з д ы ғ ы н 
жоятын, құқықты  
түсіндіру жұмысының 
деңгейі мен сапасын 
арттыру керектігінің 
маңызы зор.   

Халық өз құқығын, 

өздеріне қарсы 
қандай да бір 
құқыққа қайшы іс-
әрекет жасалған 
жағдайда қандай 
іс-қимыл қолдану 
керектігінің нақты 
жолдарын толық           
білулері қажет. 
К о н с т и т у ц и я л ы қ 
т ә р т і п т і 
қорғау,                 сыбай-
лас жемқорлықпен      
күрес аясында тиімді, 
бірыңғай жалпы 
мемлекеттік саясат 
жүргізу, мемлекет пен 

а з а м а т т а р д ы ң 
өмір сүруінің 
барлық са-
л а л а р ы н -
да      сыбайлас 
жемқорлық пен 
оның көріністері 
д е ң г е й і н 
т ө м е н д е т у , 
қоғамның мем-
лекетке және 
оның институт-
тарына сенімін 
нығайту бүгінгі 
күндегі басты 
мақсат болып 
отыр.

О с ы 
м а қ с а т т а ғ ы 
ж ұ м ы с т а р д ы 

жүйелі жүргізуге 
тағы бір серпін 
ретінде «Қазақстан 
Республикасының сы-
байлас жемқорлыққа 
қарсы саясатының 
2 0 2 2 - 2 0 2 6                   
жылдарға арналған 
т ұ ж ы р ы м д а м а с ы н    
бекіту және Қазақстан 
Р е с п у б л и к а с ы 
Президентінің кейбір 
ж а р л ы қ т а р ы н а 
өзгерістер енгізу ту-
ралы»  Қазақстан 
Р е с п у б л и к а -

сы Президентінің 
2025 жылғы 23 
сәуірдегі №853 
Жарлығы қолданысқа 
енгізілген. Бұл 
Жарлық еліміздегі 
құқық қорғау орган-
дары қызметтерін 
ц и ф р л а н д ы р у ғ а , 
жетілдіруге бағыттала 
отырып, сыбай-
лас жемқорлыққа 
қарсы әрекеттермен 
олардың пайда 
болуының алдын-
алуда жүйелі, әрі 
тұрақты шаралар 
атқаруды қамтамасыз 
етеді. Сыбайлас   
жемқорлық тек құқық 
бұзушылық емес. 
Бұл мемлекеттің 
тиімділігіне   деген 
сенімді төмендетеді 
және ұлттық    
қауіпсіздікке тікелей 
қатер төндіреді. 
Сондықтан мемлекет 
пен қоғам сыбайлас 
жемқорлыққа қарсы 
бірігіп,     әрекет етуі 
керек.

Абай РЫСТЫҒҰЛ, 
Ғ.Мұратбаев 

ауылдық 
округінің әкімі

ӨЗЕКТІ МӘСЕЛЕЛЕР БОЙЫНША ЖАУАПТЫ САЛА 
БАСШЫЛАРЫНА НАҚТЫ ТАПСЫРМАЛАР БЕРДІ

Облыс әкімі Мұрат 
Ергешбаевтың                   төрағалығымен 
автокөлік жасау саласын және 
өңдеу өнеркәсібін дамыту, 
сондай-ақ, бірқатар өзекті 
мәселелерге қатысты мәжіліс 
өтті.

Жиынға            аудан 
әкімі Алмасбек Есмаханов 
селекторлық режим арқылы 
қатысып, мәжілістен кейін жа-
уапты сала басшыларының 
қатысуымен аппарат мәжілісін 
өткізді.

Мәжілісте ауданның 
әлеуметтік-экономикалық 
даму көрсеткіштері, өңдеу 
өнеркәсібін         дамыту, 
қоғамдық-саяси ахуалдың 
тұрақтылығын сақтау, 
бұқаралық ақпарат құралдары 
және әлеуметтік желілермен 
жұмысты жетілдіру, өрт 
қауіпсіздігінің алдын алу, 
суға түсу маусымы кезіндегі 
қауіпсіздік шаралары, 
санитарлық тазалық, абат-
тандыру және көгалдандыру 
жұмыстарының барысы 
талқыланды.

Сонымен қатар, аудан-
да жүзеге асырылып жатқан 
құрылыс, жол жөндеу, 
елді мекендердегі электр 
желілерін жаңғырту жобала-
рын белгіленген мерзімде әрі 
сапалы аяқтау мәселелері 
қаралды.

Жиында аудан әкімі жа-
уапты сала басшыларына 

нақты тапсырмалар берді. 
Атап айтқанда, құрылыс 
және инфрақұрылымдық              
жобалардың сапасы-
на бақылауды күшейтіп, 
жұмыстарды белгіленген 
мерзімде аяқтауды тапсырды.

Өрт қауіпсіздігі мен 
судағы қауіпсіздік шарала-
рын күшейтуге ерекше на-
зар аударылды. Аудан әкімі 
қайғылы жағдайлардың ал-
дын алу мақсатында түсіндіру 
және профилактикалық 
жұмыстарды жүйелі       түрде 
жүргізіп, қауіпсіздік 
талаптарының сақталуын 
қатаң  бақылауды  тапсырды.

Сондай-ақ, әлеуметтік 
желілерде тұрғындар тарапы-
нан көтерілген        мәселелерді 
дер    кезінде      назарға алып, 
әрбір өтініш бойынша нақты 
жұмыс жүргізу қажеттігін 
атап өтті. Коммуналдық 
қызметтердің үздіксіз 
жұмысын қамтамасыз етіп, 
тұрғындарға көрсетілетін 
қызмет сапасын бақылауды 
күшейту жөнінде тапсырмалар 
берді.

Аудан басшысы барлық 
берілген тапсырмалардың са-
палы әрі уақытылы орында-
луын қамтамасыз етуді және 
олардың орындалуын тұрақты 
бақылауда    ұстауды тапсыр-
ды. 

Қазалы ауданы әкімінің 
баспасөз қызметі

МЕРЕКЕ АҒАМА...
Бауырдың ең үлкені Мереке ағам, 
Нар қазақ жүрегіне сыйған далам.  
Ағайын мен туысты бөле жармай, 
Тура айтады өзіңмен бірге болам. 
Қашан көрсең жүреді жүзі жайнап, 
Інісіне шуақ шашып сырын ашқан. 
Үлкеннің  де, кішінің  де тілін тау-

ып, 
Алғыс    алған ағайынның арасы-

нан. 
Мінезі  бай, кең жазира көңілі дар-

хан, 
Айтары тек әрқашан жаным 

қалқам. 
Шаршағанда кездесіп сұрай 

қалсаң, 
Атын беріп, қалады өзі сыбай-

салтаң.  
Жарасады ағаңнан алған бағаң,
Ақниет пен ақ пейілің болып 

қорған.
Шөбереңмен бірге көрші жаным 

аға,
Шөпшегіңнің алақанға майын 

салған.
Ағам бар да осындай мен 

мақтанам,
Мақтаныш-қып өзіңді жыр 

ақтарам.
Жақсылықты жеткізуге сөзде 

сараң,   
Ойға шомып отырмын қолда 

қалам.
...Өмірдегі орыныңды төрден 

қойғам.
Сәндібай ЖАНСҰЛТАН,

Әйтеке би кенті

ӘКЕМНІҢ АЙТҚАН ӘНГІМЕЛЕРІ
Менің әкем Қонақов 

Жақсыбай 1941-1945 жыл-
дары Ұлы Отан соғысына 
қатысып, Жеңіс күнін Бер-
лин қаласында қарсы алған. 
Ол жайлы әскери билетінде 
толық жазылған.

Әкем шәй үстінде көңілді 
отырған кездерінде соғыста 
өз көздерімен көргендерін 
айтып отыратын. Біз ұйып 
тыңдайтынбыз.

-Бір күні солдаттар Бер-
линге бағыт алып келеміз. 
Қар еріп, жер   көксоқта 
болып жатырған наурыз 
айының ортасы  болуы ке-
рек. Қару- жарағымыз 
өте ауыр. Автомат, газ-
дан қорғану құралы, сапер 
күрек, оқ-дәрі, тамақ ішетін 
шағын  ыдыс, су, жауын-
нан қорғайтын су өтпейтін 
құралдар бар. 

Бір қираған қаланың 
тұсынан өтіп қыратты жерлер-
мен жүріп келеміз.  Ойпаңдау 
жерден өте бергенімізде 
сол қапталымыздан 
«Бауырларым-ау , туған өлке 
ауылым-ау, айдалада жатқан 
жерде өлетін болдым – ау, ақ 
сүт берген анашым – ау,  ай-
далада өлетін болдым – ау, 
деген жылаған дауысты анық 
естідім.

Өзге ұлттың өкілдері 
түсінбеген болулары ке-

рек, алға қарай жүріп келеді. 
Мен қазақ тілді  көптен бері 
сағынып қалғам ғой. Да-
уыс шыққан жерге қарай 
жүгірдім. «Куда,  куда»  деген 
командирдің дауыстарын-
да  шала-пұла естідім. «Қазір 
іздеріңнен қуып жетемін»,- 
деп орысшам жеткенше 
оларға   түсіндірген болдым. 
Жүгіріп барсам  қазақтың 
қара жігіті шалқасынан   жа-
тыр. «Бауырым мен   сендерді 
көріп жатырмын. Бірақ тұруға 
шамам жоқ, оң жамбасы-
ма оқ тиіп,  қирап қалды, 

басқада жерлерімде 
жарақаттар бар. Таңдайым 
кеуіп шөлдеп жатырмын. Су 
әкеліп ішкізіп кетші»,- деп 
өтінді. Жол қапшығандағы  
темір тостағын алып ойға 
қарай ағып жатырған 
қардың суын әкеліп беріп 
ішкіздім. Әбден шөлдеп 
қалған екен,қараралас 
судың бір тостағын  дем  
алмастан     сіміріп салды. 
Тағыда тостағын толты-
рып қар аралас суды әкеліп 
қасына қойдым. «Шөлдесең 
ішерсің,  бауырым»  дедім. 
Оның айтқаны: «Осы жер-
де жеті, сегіз солдатқа оқ 
тиіп тұра алмай қалып едік. 
Жарақат алғандарды жинап 
алып кетуге келгендер оры-
старды  алып кеттіде, бетіме 
бір  қарады  да  мені алмай 

кетті батшағарлар»,- деп тағы 
жылай бастады. Және маған 
«Мен үшін жолдастарыңнан 
қалып қойдың-ау,- бауы-
рым, саған көп рахмет,көп 
жаса. Еліңе аман жет. 
Командирлерің ұрысып 
жүрер, жолыңнан қалмай 
іздерінен қуып жет. Мен «Абы-
ралы» деген жерденмін,-деді. 
Мен  «бауырым кеттім»,- деп 
ұзап кеткен қаруластарымды 
қуып жеттім. Сол жігіттің атын-
да сұрамаппын. Оған   уақытта 
жоқ еді.   Өмірі  ойымнан сол 

жаралы қазақ солдатының 
кескін келбеті кетпейді. 
Пақырдың арты не болды 
екен,- деп отыратын  әкем 
марқұм.

   
***

-Қара суық күз айы. 
Сталинградтың батыс 
жағындағы орманның сырт 
жағында окопта қаз-қатар 
қаруланған әскерилер жауды 
күтіп отырмыз. Айнала қалың 
тұман, окоп іші және айнала 
сыз, ыза. Қарын аш, тамақ 
жоқ. Бір кезде окоп ішінде  
аяғым қаттылау нәрсеге тиді. 
Әлгі затты қолыма алдым. 
Не нәрсе екенін көру мүмкүн 
емес. Аузыма салып көріп 
едім, қатқан нан екен. Жеп 
көріп едім дәмі қышқылдаума  
қалай. Анда - санда тісіммен 
тістеп шәйнап жеп қоямын, 
бір уақытта таң атып жарық 
түсе бастады. Қолымдағы   
қара нан екен.  Менің кеміріп 
жеп отырғаным адам қанына 
былғанған нан екен, шо-
шып кеттім. Алла кешір,- 
деп тәуетіп окоптың жиегіне 
қойдым. 

Сөйтіп мен адам қанына 
былғанған нанды да жегенмін 
деп әкем марқұм әңгімесін 
аяқтаған.

Бегеныш ЖАҚСЫБАЙ, 
 Әйтеке би кенті

МЕМЛЕКЕТ ҚАЗЫНАСЫ–ХАЛЫҚ ҚАЗЫНАСЫ: ЖЕМҚОРЛЫҚҚА ЖОЛ ЖОҚ
Сыбайлас жемқорлық 

— кез келген мемлекеттің 
экономикалық дамуына 
тұсау болып,    қоғамның 
мемлекеттік органдарға де-
ген сенімін               азай-
татын  басты кеселдердің 
бірі. Сондықтан бұл 
дертпен күресуде жаза-
ны қатаңдатумен қатар, 
жемқорлықтың алдын 
алатын тиімді де жүйелі 
деңгейдегі механизмдерді 
енгізу айрықша маңызға 
ие. Осындай нәтижелі де 
маңызды          қадамдардың 
бірі — мемлекеттік        
қазынашылық жүйесін 
толықтай      электрондық 
төлем форматына    көшіру 
болды. Бұрын мемлекеттік 
бюджет қаражатын 
бөлу, шоттарды тек-
серу  және төлемдерді 
жүргізу процесінде қағаз 
құжаттар мен тікелей 
қарым-қатынас басым бо-
лып, адами фактордың 
кесірінен парақорлық пен 
бюрократияның өршуіне 
жол берілетін еді, ал 
« Қ а з ы н а ш ы л ы қ - к л и е н т » 
цифрлық жүйесі арқылы 
мемлекеттік мекеме 
өкілдері мен қазынашылық 
қызметкерлері арасындағы 
тікелей байланыс жойы-
лып, төлемдерді қабылдау 
мен өңдеу алгоритмдел-

ген цифрлық      ережелер 
бойынша жүзеге    асатын   
болды. Бұл ретте құжатты 
себепсіз созу немесе     жеке 
мүдде үшін тездету сияқты 
субьективті шешімдерге 
орын қалмай, қаржылық 
операциялардың толық 
айқындылығы қамтамасыз 
етілді.

 Цифрлық        жүйеде 
кез келген қаржылық       
транзакцияның ізі 
қалатындықтан, мемлекеттік 
органның қай сумманы, 
қашан, кімге және қандай       
негізде аударғаны базада 
секунд сайын тіркеліп оты-
рады, ал ондай ашық орта-
да төлем тарихын өзгерту 
немесе «жасырын» схема-
ларды жүзеге асыру мүмкін 
емес.  Бұл бақылаушы     
және құқық қорғау ор-
гандарына кез келген 
уақытта қаржы қозғалысын 
кедергісіз аудиттен өткізуге               
мүмкіндік береді. Бұған 
қоса, Электрондық шот-
фактуралар ақпараттық 
жүйесі мен «Қазынашылық-
клиент»    ақпараттық   
жүйесінің    өзара инте-
грациялануы арқасында 
төлем шоттар мен бюд-
жет   қаражатының игерілуі 
нақты уақыт          режимінде 
бақыланып,   негізсіз   
жасалған төлем тапсыр-

малар, күмәнді шоттарға 
бағытталған аударымдар 
бюджетті заңсыз немесе 
мақсатсыз игеру әрекеттері 
дер кезінде анықталады 
да, күмәнді             транзак-
циялар автоматты  түрде  
бұғатталады. 

Қазынашылық жүйесіндегі 
сыбайлас жемқорлықпен 
күрес — бұл үздіксіз 
жетілдіруді талап ететін 
процесс. Процестердің 
толық ашықтығы, 
қаржылық операциялардың 
жариялылығы және заңның 
қатал орындалуы ғана 
мемлекет қазынасын 
талан-таражға түсуден 
сақтайды. Қазынашылық 
жүйесінде электрондық 

төлемдерге өту сыбайлас 
жемқорлық тәуекелдерін 
түбегейлі төмендетіп, 
бюрократияны жойды. 
Сондай-ақ,  мемлекеттік 
бюджетті үнемдеуге әрі 
азаматтардың мемлекеттік 
аппаратқа деген сенімін 
арттыруға зор үлес қосты. 
Қазынашылық жүйесінің 
сыбайлас жемқорлықтан 
тазалығы — ел экономи-
касы саулығының басты 
көрсеткіші.

Г.И.АБАТОВА,
Қазалы аудандық 

Мемлекеттік
Қазынашылық 

басқармасының
бас маман – бас 

қазынашысы 

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Қазалы ауданының әкімдігі, аудандық және ауданнан сайланған 
облыстық мәслихаттың депутаттары, аудандық қоғамдық кеңес 
және ардагерлер кеңесі Қазалы ауданының құрметті азаматы, еңбек 
ардагері Жаппарберген Жалғасбаевқа, «Әділет» партиясы Қазалы 
аудандық филиалының төрағасы Нұрғиса Жалғасбаевқа күйеубаласы

Баймағамбетов Нұрлан Тоқтарбайұлының
қайтыс болуына байланысты отбасы мен туған-туыстарының 

қайғыларына ортақтасып, көңіл айтады.
Марқұмның топырағы торқа, жаны жәннатта болсын!

Қазалы ауданының әкімдігі, аудандық және ауданнан 
сайланған облыстық мәслихаттың депутаттары, аудандық 
қоғамдық кеңес және ардагерлер кеңесі Қызылорда өңірлік 
инвестициялық орталығының директоры Талғат Матаевқа за-
йыбы

Жүлімбетова Айгүл Меңдіғарақызының
қайтыс болуына байланысты отбасы мен туған-туыстарының 

қайғыларына ортақтасып, көңіл айтады.
Марқұмның топырағы торқа, жаны жәннатта болсын!

ТЫЛ АРДАГЕРІ – 90 ЖАСТА
Жеткерген Бернешұлы 

ағамыз еңбектің  бейнетін, 
зейнетін көріп өскен. Жас 
кезінен талай қиыншылықты 
басынан өткізген ұрпақтың 
бірі.

Бернешов Жеткерген 
ағамыз биыл 90 жасқа, жа-
стай қосылған қосағы Али-
ма апайымыз 85 жасқа то-
лып, «Гауһар» тойын атап 
өтті. Аталған  іс-шарада 
аудан әкімінің орынбаса-
ры Жалғас Сүйеубаев сөз 
сөйлеп, ағамызды мерейлі 
90 жасымен құттықтап, ау-
дан әкімінің «Алғыс хаты-
мен» марапаттап, үстіне 
шапан жапты.  Аудандық 
ардагерлер ұйымының аты-
нан Бекмағанбетов Матығұл 
құттықтау сөз сөйледі. 

90 - ның төріне шыққан 
тыл ардагері Жеткерген 
ағамыз  елге еңбегі сіңген, 
ұрпаққа өнеге болған қадірлі 
тұлға. Осындай мерейлі 
сәтте әке жолын абырой-
мен жалғастырып келе 
жатқан Асылбек ағамыздың 
әріптестері де  қуаныштан 
шет қалмай «Байқоңыр» 
қаласынан ат терлетіп келіп, 
құттықтау сөз сөйлеп, сый-
сыйапат көрсетті. 

Бернешов Жеткерген 
«Бекбауыл» елді мекенінде 
1936 жылы дүниеге келген. 
Ұлы Отан соғысы кезінде 
бастауыш мектепті бітіріп, 

әрі қарай оқуға отбасының 
жағдайы келмей колхоздың 
жұмысына жегілген. Жас 
кезінен әкесінен үйренген 
домбыраны өмір бойы серік 
етіп, қасынан тастамаған. 
Ауылдық жерде домбыра-
сымен жыр-термелер ай-
тып, күйін тартып өнегелі 
бала атанған.

Арал ауданында 
«Тоқабай» совхозы ашы-
лып, сол жерде теміржол 
бекетінде жол қараушы 
қызметін атқарып, жо-
лаушылар  пойызының 
қауіпсіздігін бақылап, өз 
қызметін  адал  атқарған. 

1958 жылы азаматтық 
борышын өтеу мақсатында 
әскерге шақырылып, Ре-
сейде  құрылысшылар то-
бында міндетін атқарған, 
талай әскери құрылыстарда 
ағамыздың қол таңбасы 
қалған. Әскери борышын 
жақсы атқарғаны үшіп 
мақтау қағаздарымен төс 
белгілеріне ие болған.

1961 жылы елге 
оралғаннан кейін Амина 
апамызбен отау құрады.  2 
ұл, 4 қызы оқып білім алып,   
өсіп-өніп, отбастарын 
құрып, әке тәрбиесімен, 
ананың ақылымен әр са-
лада абыройлы еңбек етіп, 
бақытты өмір сүруде. 

Қазақта «Отан отбасы-
нан басталады»    деген 

тағылымды сөз бар. Шы-
нында да әрбір әулеттің 
берекесі-бірлікте, тірегі 
татулықта, ал көркі өнегеде. 

Жеткерген ағамыздың 
шаңырағы еңбек пен 
тәрбиенің ғана емес, өнердің 
де ордасы, ұрпағына үлгі 
болып, рухани байлықты 
дәріптеп келе жатқан 
әулет. Зейнеткерлікке 
шыққаннан кейін ауданда 
ұйымдастырылған арда-
герлерден  құралған  «Ата – 
мұра» ансамбілінің беделді 
мүшесі болды. Домбырада 
күй шертті.

Ағамыздың    90 жасқа 

толған кеші     оның өнегелі 
өмір жолын ұлықтауға 
арналған мазмұнды басқосу 
болып, оған арналған кон-
цертпен  аяқталды.

Ақсақалдың ғұмыры, 
халқына сіңірген       еңбегі 
кейінгі ұрпаққа үлгі, 
сарқылмас рухани қазына. 
Тоқсанның төріне шыққан 
абыз ақсақалымызға 
қосағымен бірге ұзақ өмір, 
отбасы амандығын тілейміз. 
Ұрпағыңыздың қызығын 
көріп, екеуің ортамызда 
аман – есен жүре беріңіздер 
дейміз. 

Жеткербай МАХАМБЕТ

Көңіл айту

БАЛАЛАРДЫҢ ТЕРЕЗЕДЕН ҚҰЛАУЫНЫҢ АЛДЫН АЛАЙЫҚ!
Терезеден құлаған 

балалар туралы хабар-
ламалар жиі айтылуда, 
жыл сайын олардың 
саны көбеюде.  

Құлау себептері:
Балалардың терезе-

ден құлау жағдайларын 
талдау барысында 
ата-аналар баланы 
ашық терезенің жа-
нында пәтерде жалғыз 
қ а л д ы р ғ а н д ы қ т а н , 

олар жиі болып 
жатқанын айтады. 
Көптеген үйлерде за-
манауи шыны пакет-
тер пайда болуымен 
де байланысты.  Егер 
осындай терезе москит 
торымен жабдықталған 
болса, онда ол екі 
есе қауіпті болады. 
Ата-аналар торды 
қорғаушы ретінде деп 
қате санайды. Балалар 

торды қорғаныс бөгет 
ретінде қабылдайды 
және оған сүйеніп, те-
резеден онымен бірге 
түседі.

Ересектердің наза-
рына:

Терезенің жанында 
жиһаз болмауы керек, 
ол балаға терезеге  
оңай шығуға мүмкіндік 
береді.  Бала ешқашан 
терезесі ашық бөлмеде 

қараусыз қалмауы 
керек. Статистикаға  
сүйенсек балалар-
ды қысқа уақытта 
қараусыз қалдырғанда 
құлау жағдайларының 
көбі орын алатынын 
көрсетеді.  Баланы те-
резеде ойнауға тый-
ым салу керек, тере-
зеге дұрыс қарауға 
үйрету керек. Жеке 
мысал да маңызды: 

ересектер балалар 
бар кезінде терезе-
де отырмауы тиіс. Ба-
лалар ата-аналардың 
мінез-құлқын әрдайым 
қайталайды.

Құрметті ата-ана-
лар! Балалардың 
қауіпсіздігі сіздің 
қолыңызда!

Қазалы ауданының 
Төтенше жағдайлар 

бөлімі


